
ԳՆՄԱՆ ԸՆԹԱՑԱԿԱՐԳԵՐԻ ԿԱԶՄԱԿԵՐՊՄԱՆ ՄԱՍԻՆ
 
Հիմք ընդունելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 3-րդ և 57-րդ կետերը` Հայաստանի Հանրապետության կառավարությունը որոշում է.
1. Թույլատրել ՀՀ տարածքային կառավարման և ենթակառուցվածքների նախարարությանը իր կարիքների համար 2019 թվականի ընթացքում ճանապարհների հիմնանորոգման և միջին նորոգման աշխատանքների և ծառայությունների ձեռքբերման նպատակով կնքված պայմանագրերում պայմանագրի գնի տասնհինգ տոկոսի շրջանակներում կատարել փոփոխություններ պայմանագրով սահմանված աշխատանքների և ծառայությունների կատարման վերջնաժամկետի ավարտից հետո՝ չկիրառելով Հայաստանի Հանրապետության կառավարության 2015 թվականի մարտի 19-ի N 596-Ն որոշման N 1 հավելվածի 154-րդ կետով սահմանված ժամկետները։ 
2. ՀՀ տարածքային կառավարման և ենթակառուցվածքների նախարարության կողմից իր կարիքների համար 2019 թվականի ընթացքում ճանապարհների հիմնանորոգման և միջին նորոգման աշխատանքների և ծառայությունների ձեռքբերման նպատակով կնքված պայմանագրերում Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 4-րդ ենթակետով նախատեսված փոփոխությունները կատարելիս չկիրառել նշված կետի հետևյալ նախադասությունը․ «Ընդ որում, սույն ենթակետում նախատեսված ժամկետը կարող է երկարաձգվել՝ մինչև պայմանագրով ի սկզբանե սահմանված ժամկետը լրանալը` պայմանագրի կողմի առաջարկության առկայության դեպքում, պայմանով, որ պատվիրատուի մոտ չի վերացել գնման առարկայի օգտագործման պահանջը, իսկ առաջարկությունը ներկայացվել է ոչ ուշ, քան պայմանագրով ի սկզբանե սահմանված ժամկետը լրանալուց առնվազն 5 օրացուցային օր առաջ.»։
3. Սույն որոշմամբ սահմանված աշխատանքների և ծառայությունների ձեռքբերման նպատակով կնքված պայմանագրերում փոփոխությունների կատարման վերջնաժամկետը սահմանել մինչև 2020 թվականի հունվարի 31-ը։ 
4. [bookmark: _GoBack]Հաստատել սույն որոշման 1-ին  և 2-րդ կետերով սահմանված կարգով 2019 թվականի ընթացքում ճանապարհների հիմնանորոգման և միջին նորոգման աշխատանքների և ծառայությունների ձեռքբերման նպատակով կնքված պայմանագրերի ցանկը՝ համաձայն հավելվածի:
5. Սույն որոշմամբ սահմանված դրույթները տարածվում են նաև մինչև սույն որոշումն ուժի մեջ մտնելը ծագած հարաբերությունների վրա:



ՀԻՄՆԱՎՈՐՈՒՄ
«ԳՆՄԱՆ ԸՆԹԱՑԱԿԱՐԳԵՐԻ ԿԱԶՄԱԿԵՐՊՄԱՆ ՄԱՍԻՆ»
ԿԱՌԱՎԱՐՈՒԹՅԱՆ  ՈՐՈՇՄԱՆ ԸՆԴՈՒՆՄԱՆ

«Գնման ընթացակարգերի կազմակերպման մասին» Կառավարության  որոշման նախագծի ընդունումը պայմանավորված է հետևյալ պատճառաբանությամբ.
ՀՀ պետական բյուջեով իրականացվող ճանապարհաշինական ծրագրերը աննախադեպ ծավալների են հասնում և նշված ծրագրերի շրջանակներում 2019թ կնքված պայմանագրերի կատարման վերջնաժամկետները մեծամասնությամբ ավարտվում են սույն թվականի դեկտեմբերի 10-ին։ Նշված ծավալի շինարարական աշխատանքների ընդունման փուլում կատարված չափագրումների, լաբորատոր փորձարկման արդյունքների, կապալառու կազմակերպությունների կողմից ստացված գրությունների արդյունքում անհրաժեշտություն է առաջանում կնքված պայմանագրերում կատարել փոփոխություն՝ կնքելով համապատասխան համաձայնագիր։ Սահմանված ժամկետում նշված ծավալների աշխատանքների մասով կնքված պայմանագրերում կատարվող փոփոխությունները իրատեսական չեն, քանի որ անհրաժեշտ փաստաթղթերի ստուգումը, ինչպես նաև 2020թ․ նախատեսված մեծածավալ ճանապարահաշինական աշխատանքների համար անհրաժեշտ նախագծանախահաշվային փաստաթղթերի ուսումնասիրությունը և ընդունումը, 2020թ․ ճանապարահաշինական աշխատանքների շինարարության և տեխնիկական հսկողության մրցույթների գնման հայտերի պատրաստումը ժամանակային առումով համընկնում են իրար։



ՏԵՂԵԿԱՆՔ 
«ԳՆՄԱՆ ԸՆԹԱՑԱԿԱՐԳԵՐԻ ԿԱԶՄԱԿԵՐՊՄԱՆ ՄԱՍԻՆ» 
 ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԼՐԱՑՈՒՑԻՉ ՖԻՆԱՆՍԱԿԱՆ ՄԻՋՈՑՆԵՐԻ ՊԱՀԱՆՋԻ ԱՆՀՐԱԺԵՇՏՈՒԹՅԱՆ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐՈՒՄ ԵՎ ԾԱԽՍԵՐՈՒՄ ՍՊԱՍՎԵԼԻՔ ՓՈՓՈԽՈՒԹՅՈՒՆՆԵՐԻ ՄԱՍԻՆ
	
	 «Գնման ընթացակարգերի կազմակերպման մասին» Կառավարության որոշման նախագծի կապակցությամբ Հայաստանի Հանրապետության պետական բյուջեի ծախսերում ավելացում կամ նվազեցում չի նախատեսվում։ 


ՏԵՂԵԿԱՆՔ 
«ԳՆՄԱՆ ԸՆԹԱՑԱԿԱՐԳԵՐԻ ԿԱԶՄԱԿԵՐՊՄԱՆ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
	
	«Գնման ընթացակարգերի կազմակերպման մասին» Կառավարության որոշման նախագծի կապակցությամբ այլ իրավական ակտերում փոփոխություն կատարելու անհրաժեշտությունը բացակայում է։



	ԱՄՓՈՓԱԹԵՐԹ
«ԳՆՈՒՄՆԵՐԻ ԸՆԹԱՑԱԿԱՐԳԵՐԻ ԿԱԶՄԱԿԵՐՊՄԱՆ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
 ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1
	2
	3
	4
	5

	1.
	ՀՀ ֆինանսների նախարարություն
13.12.2019թ.
№  
01/26/20745-2019 գրություն

	1. Նախագծին կից անհրաժեշտ է ներկայացնել նախագծի 1-ին կետում նշված աշխատանքների և ծառայությունների գնման պայմանագրերի վերաբերյալ տեղեկատվություն, ինչպես նաև նշել, թե յուրաքանչյուր պայմանագրի մասով պայմանագրի գնի քանի տոկոսի փոփոխություն է նախատեսվում կատարել:
2. Միաժամանակ հայտնում ենք, որ նախագիծը ՀՀ կառավարության կողմից հաստատվելու պարագայում անհրաժեշտ կլինի երկարաձգել պայմանագրեր կնքած անձանց կողմից ներկայացված պայմանագրի և կանխավճարի ապահովումների գործողության ժամկետները:
3. Առաջարկում ենք նաև պայմանագրերով նախատեսված հիմքերի առկայության դեպքում ձեռնարկել միջոցներ կողմերի նկատմամբ պայմանագրերով նախատեսված պատասխանատվության միջոցներ կիրառելու ուղղությամբ:
	Ընդունվել է ի գիտություն:




Ընդունվել է ի գիտություն:




Ընդունվել է ի գիտություն:
	Կատարվել են համապատասխան փոփոխություններ:













	2.
	ՀՀ արդարադատության նախարարություն
18.12.2019 թ.
№  01/27.0.01/29637-2019 գրություն

	1. Անհրաժեշտ է հստակեցնել, թե աշխատանքների և ծառայությունների ձեռքբերման նպատակով կնքված կոնկրետ որ պայմանագրերի վրա են տարածվելու նախագծի հիշյալ կետով նախատեսված դրույթները:
2. Նախագծին կից ներկայացված հիմնավորման համաձայն՝ ճանապարհաշինական ծրագրերի շրջանակներում 2019թ կնքված պայմանագրերի կատարման վերջնաժամկետները մեծամասնությամբ ավարտվել են սույն թվականի դեկտեմբերի 10-ին, իսկ Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 3-րդ ենթակետով նախատեսված ժամկետի երկարաձգումը հնարավոր է իրականացնել մինչև պայմանագրով ի սկզբանե սահմանված ժամկետը լրանալը, ուստի առաջարկում ենք քննարկել նախագծի 2-րդ կետով նախատեսված կարգավորման անհրաժեշտության հարցը:
3. Նախագծի 4-րդ կետով նախատեսվում է, որ սույն որոշմամբ սահմանված դրույթները տարածվում են նաև մինչև սույն որոշումն ուժի մեջ մտնելը ծագած հարաբերությունների վրա: Այս առումով անհրաժեշտ է հստակեցնել, թե մինչև սույն որոշումն ուժի մեջ մտնելը ծագած կոնկրետ որ հարաբերությունների, այսինքն՝  ճանապարհների հիմնանորոգման և միջին նորոգման աշխատանքների և ծառայությունների ձեռքբերման նպատակով կնքված որ պայմանագրերի վրա են տարածվելու սույն նախագծով սահմանված դրույթները:
4. Նախագծի 1-ին և 2-րդ կետերում «3-րդ» բառը անհրաժեշտ է փոխարինել «4-րդ» բառով՝ նկատի ունենալով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի դրույթները:







5. Նախագիծը անհրաժեշտ է համաձայնեցնել Հայաստանի Հանրապետության ֆինանսների նախարարության հետ:
	Ընդունվել է ի գիտություն:




Ընդունվել է ի գիտություն:














Ընդունվել է ի գիտություն:










Ընդունվել է ի գիտություն:
Նախագծի 2-րդ կետում նշված «3-րդ» բառը փոխարինվել է «4-րդ» բառով: 
Նախագծի 1-ին կետը ամբողջությամբ խմբագրվել է:  








Նախագիծը համաձայնեցվել է Ֆինանսների նախարարության հետ:  
	Կատարվել է համապատասխան փոփոխություն:










